
        
            
                
            
        

    
	Лы Лижен 

	ХҮНИЙГ НЬ ХАЙРЛАСНААС БИШ, ЗЭРЭГ ХЭРГЭМД НЬ ДУРЛАСАН БИШ 

	“МОНГОЛЫН ЗОХИОЛЧДЫН ЭВЛЭЛ”˗ийн “Цог” сэтгүүлийн 1956 оны 5 дугаараас авч Цогт охин тэнгэр сангийн захиалгаар Цагаан бамбарууш хэвлэлийн газарт 2020 онд газарт цахим хэлбэрт хөрвүүлэв.

	ЦАХИМ НОМЫН САН: www.e˗nom.mn

	 

	 

	 


Нэг

	 

	Хавар цагийн хагас сайн өдрийн орой билээ. Нань чен зээлийн соёлын кино театрын өмнө ба хүлээх тасалгаанд дараа гарах "Тиянь Сиянь пеи" гэдэг дагинын ургийн тухай кино үзэхээр хүлээгчид дүүрэн байлаа. Энэ үед хүрэн улаан хүрэм өмссөн залуу хүүхэн ямар нэгэн хүнийг хүлээж байгаа шиг олны дундуур нааш цааш шургалан ийш тийшээ эрж л байлаа.

	Яг энэ үед хөхөвтөр өнгийн дээлтэй залуухан эрэгтэйн, билет худалдан авч байхыг үзээд энэ хүүхэн, дороо хөөрч дэргэд нь хүрээд ёсорхог бөгөөд аятайхнаар:

	Нөхөр та над бас нэг билет хамт аваад өгнө үү? гэсэнд "болно болно" гэж тэр залуу дуртай зөвшөөрөв.

	Билет авсны дараа хоёулаа цуг кино үзэж,  танил хүмүүс шиг ярилцаж суув. Кино гарч байгаа үед зүс царай нь сайхан харагдахгүй боловч нам дуугаар аятайхан ярилцаж байхыг нь үзвэл киноны доторх үлгэрт ихээхэн сэтгэл хөдөлсөн бололтой. Хөшиг дээрх дагина ба Дун˗юнгийн гуньхралтай хагацлыг үзээд эрэгтэй нь урт гэгч санаа алдсанд эмэгтэй нь дагаж шүүрс алдав. Үзвэл: Тэр хоёр өөрийн сэтгэлгээ,  эрэгтэйн сэтгэлтэй чадамгай уялдуулж чадсан бөгөөд өөрийн хань нөхөр эрэх нөхцөлөө эрэгтэйн байдал төлөвтэй тохируулж чаджээ. 

	Түүний нөхөр сонгох хэмжээ бол: тэргүүнд нь,  зэрэг хэргэмтэй бөгөөд бас нас залуу.  Дараад нь өнгө зүс сайтай лавдуун тогтвортой.  Гуравдугаарт,  чигж чанга бөгөөд сэтгэлэгтэй.  Дөрөвдүгээрт,  цовоо бөгөөд тавиун тогтнуун.  Тавдугаарт,  пролетарийн бодолтой бөгөөтөл жижиг хөрөнгөтөн ангийн авиртай. 

	Эдгээр нөхцөлөөр хэмжвэл тэртэй этгээдийн түүнд өгсөн нөлөө нэлээд ойртож байх бөгөөд түүний эдэлж өмссөнөөр үзвэл газрын дарга биш бол салаан дарга лав л мөн.  Төрсөн төлөв байдал гэвэл дундад улсад ховорхон гэмээр аруухан хээнцэр эрэгтэй. Нас жил мөн гучин наснаас дэмий хэтрэхгүй, өөрийн биеэс зөвхөн долоон нас ах тул их биш. Зан авирын талаар жижиг хөрөнгөтөн ангийн ааш байдалд арай хүрэлцэхгүй боловч тийм болхи бүдүүлэг биш.

	Кинонд гарсан дагинын хайр сэтгэлгэд автагдсан юм уу, эсвэл өөрийн үзэж тоосон зүйлдээ сэтгэл хөдөлсөн юм уу, бүү мэд, кино "дууслаа" гэсэн үсэг гарахтай зэрэг тэр хүүхэн аятайхан гэгчээр:

	"Та хаа очих вэ?" гэж асуув.

	"Бүрэн бараат компаниас бага сага юм авах санаатай" гэхэд:

	"Би бүрэн бараат компаниас бага сага юм авах гэж байгаа тул хамт явъя!" гэлээ.

	Энэхүү хос залуу эрэгтэй эмэгтэй хоёр тэнгэрийн дагина ба Дун юнгийн гунигт явдлаас эхлэн одоогийн эрх чөлөөтэй ургийн тухай үерхэн ярилцсаар эмэгтэйд, энэ эрэгтэйн аль бүхэн нь цөм сэтгэлд нь нийцэж туйлаар биширчээ. Тэр хүүхэн энэхүү санаандгүй ололтыг үл алдахыг горьдон салах ёс гүйцэтгэхдээ дараа гарагийн зургаанд түүнийг залж кино үзүүлэхээр урив. Энэ нь эрэгтэйд хэдийгээр санаандгүй гэнэтийн учир гэж бодогдсон боловч тэр хүүхнийг ажиглаад хамт кино үзэхээр зөвшөөрчээ.

	 

	 

	Хоёр

	 

	Долоо хоног удсангүй өнгөрч, өнөөдөр тэр хүүхэн улам л засаж чимээд уулзахаар болзсон газартаа хоёр цагаас өмнө хүрч хүлээв. Болзсон цагаас цаг илүү өнгөрчихлөө. Бас л хүрч ирэхгүйд тэр хүүхэн нэлээд бачимдаж овог нэр, орон сууцыг нь асууж лавласангүйдээ гэмшиж аргагүй биеэ зэмлэв. Тэгэхдээ, ажил дээр ер харагдаагүй таамгайгаар хүлцэн хүлээлээ. Эцэстээ сэтгэсэн явдал, санаагаар бүтэж гурван цагийн хойно тэр нь хүрч иржээ.

	Тэр хүүхэн урьд удаагийн сургамжийг авч, уулзмагц өөрийн овог нэрээ танилцуулж, түүний нэр алдрыг ч асууж авлаа. Хүүхэн бол: Поа Суйнен гэдэг бөгөөд түүний овог Чен нэр Жемин гэдгийг хүүхэн ч мэдчихэв. Яг сайхан тэдний ярилцаад явж байхад араас нь нэг хүн гүйцэж ирээд Чен Жеминг дуудаж дугтуйтай захидал өгөөд хэдэн үг шивгэнэв. Поа Суйнен тэдний яриаг тод олж сонссонгүй боловч өөрийн цовоо сэргэлэндээ захидлын дугтуй дээрх Чен газрын дарга танаа бариулна уу гэсэн хэдэн үсгийг хэзээний хараад авсан байна. Чен овогтныг зэрэг хэргэмтэй кадр гэж жишсэн минь түмэн зөв боллоо гэж бодохдоо хань нөхөр болон ханилж явахаар өөрийн хүслээ гаргав.

	Чен Жемин, Поа Суйненгийн энэ мэт тод бөгөөд зүрхтэй байдлыг үзээд үнэхээр хайрлагдсандаа цочисхийж,  энэ мэтийн сувилагч хүүхэнтэй яаж тэнцэх вэ? гэж биеэ эргэцүүлэн бодлоо.  Гэвч "Тиянь Сиянь пеи" киноны үлгэр тархинд нь илэрч Дүн˗юнгийн биеэ худалдаж боол болж байтал дагина түүнийг хайрлаад болж байгаа байтал,  Поа Суйнен яагаад намайг хайрлаж болдоггүй юм бэ?..  гэж бодов. 

	Түүнийг яахаа олохгүй бодлого болж байтал Поа Суйнен дотроо Чен Жемин,  зэрэгтэй кадр тул түүнтэй суувал бүх насны амьдрал түгшүүртэй болох бөгөөд одоо бие амар хөнгөн ажил олоод хийчихвэл өдөр бүр өвчтөнтэй зууралдсанаас дээр...  гэж ондоо зүйлийг бодож суув. 

	Нэгэн зэрэг үг дуугүй болсны дараа Чен Жемин түүний гаргасан саналын хариу "миний соёлын хэмжээ дорой,  тантай ханилж явах хэр хэмжээ хүрэлцэхгүй" гэж хичээж хариулсанд "ямар үг хэлээд байгаа юм бэ?" гэж тэр хүүхэн бодсон ч үгүйгээр Чен Жеминий үгийг үгүйсгэв.

	Тэрчлэн тэр хоёул доорх үгийг хэлэлцэв:

	— Би зэрэг хэргэм маш дор

	— Чиний зэрэг тушаал хэчнээн бага ч гэсэн би чамайг хайрлана.

	— Хэрэв би зарц бол яах вэ?

	— Чам шиг ийм зарцыг би нэн их хайрлана! гэж дараагаар нь "хүнийг нь хайрласнаас биш зэрэг хэргэмд нь дурласан биш!" гэж тэр хүүхэн хэлэв. 

	Чен Жемин,  Поа Суйненгийн цагаавтар бөгөөд шийдэмгий хариуг сонсоод өөрийн биеэ үнэнхүү хайрласан гэж итгэв. 

	 

	 

	Гурав

	 

	Ураглах өдөр хоног нь нэгэнт тогтов. Хүлээж ядсан тэр өдөр нь тулж ирэхтэй зэрэг Поа Суйнен шинэ хийсэн ноосон банзлаа өмсөж баяр баясгалантайгаар Чен Жеминий үйлчилж байгаа байгууллагын уламжлах тасагт хүрч ирлээ. 

	"Чен газрын даргатай уулзана" гэв

	"Аль Чен газрын даргатай уулзах вэ?" гэж уламжлах тасгийн ажилтан асуув. 

	"Че Жеминтэй уулзана!"

	"Чен Жемин газрын дарга биш,  зарц хүн" гэв.

	"Битгий наадам хийгээд байгаарай,  тийм байх ёсгүй.  Тэр бол миний хайрт нөхөр,  түүний ямар ажил хийдгийг би мэдэхгүй байх ёс байна уу?"

	— Наадам хийж байгаа хэрэг биш Чен Жемин үнэндээ зарц шүү.

	— Та над түүнийг уулзуулаад аль.

	— Чен Жемин байна уу?..  үгүй юу? Буцалсан ус авахаар очсон...  Энд түүнийг хүн уулзах гэж байна.  Ус аваад ирсний дараа нааш ирүүлээрэй"

	Эдгээр хэдэн үг Поа Суйненгийн гал халуун сэтгэлийг хөндийрүүллээ.  Тэр урам хугарч,  байгууллагын зүг ажигласанд Чен Жемин өрөөсөн гартаа буцалсан устай сав бариад...  явах нь харагдав.  Уурласандаа юу? Гэмшсэндээ юү? алиныг бүү мэд ув улаан царай нь гэнэт цаас мэт цайрлаа.  Тэгээд тэр,  алгын чинээ цаасан дээр 

	 

	"би чамайг газрын дарга гэж бодсон чинь харин нэг зарц байжээ. Чи намайг мэхлэв.  Манай харьцаа үүнээс хойш тасарлаа.  Чи миний эр нөхөр болохын хэр хэмжээгүй... 

	Поа Суйнэн" 

	 

	гэсэн хэдэн үсэг эрээчиж дуусангуут эргэж ч харалгүй гараад зугтав. 

	Хүн нь явсан боловч "хүнийг нь хайрласнаас биш,  зэрэг хэргэмд нь дурласан биш" гэсэн эрхэм нандин үг Чен Жеминий тархинд удтал бодогдов. 

	 

	(Өвөр монголын өдрийн сониноос авав)

